
Amserlen arfaethedig ar gyfer y Bil Anifeiliaid Gwyllt Mewn Syrcasau Teithio (Cymru)

Diolch i chi am eich llythyr ar 18 Mehefin 2019 yn gofyn am farn y Pwyllgor Newid
Hinsawdd, Amgylchedd a Materion Gwledig ('y Pwyllgor') ynghylch yr amserlen arfaethedig
ar gyfer Bil Llywodraeth Cymru mewn cysylltiad ag Anifeiliaid Gwyllt Mewn Syrcasau
Teithio.

Rydym yn croesawu'r cyfle i wneud sylwadau ar yr amserlen arfaethedig a gallwn
gadarnhau ein bod yn fodlon ar y dyddiadau ar gyfer cwblhau Cyfnod 1 a Chyfnod 2.

Fodd bynnag, hoffem achub ar y cyfle hwn i dynnu eich sylw at fater ehangach wrth
amserlennu Biliau yn y dyfodol. Mae Llywodraeth Cymru wedi ailddatgan sawl gwaith ei
bwriad i gyflwyno o leiaf ddau Fil cysylltiedig a Brexit sydd o fewn cylch gwaith y Pwyllgor,
ac i'r Biliau hyn gael eu pasio, cyn diwedd y Pumed Cynulliad. Ar hyn o bryd, ac er
gwaethaf gofyn am amserlenni dangosol gan y Pwyllgor, nid yw'n glir a fydd y Biliau hyn
yn cael eu cyflwyno, ac os cant, pryd y bydd hynny'n digwydd.

Hyderwn y bydd digon o hyblygrwydd i'w gael yn amserlen y Biliau hyn pan ddont yn'y
dyfodol os bydd hynny'n cyd-daro ag amser y Pwyllgor wrth graffu ar y Bil Anifeiliaid
Gwyllt Mewn Syrcasau Teithio (Cymru).

